
Gwyddoch fod ein hadroddiad ar y Gorchymyn drafft yn cynnwys un pwynt rhinwedd yn unig yn

ymwneud a diffyg eglurder ynghylch yr amser y gellir gwneud taliadau o dan gontract perthnasol. Yn

ein cyfarfod, gwnaethom hefyd ystyried ymateb Llywodraeth Cymru i'r pwynt adrodd hwn, a daethom

iI'r casgliad nad oedd wedi datrys ein pryderon yn llwyr.

Roeddem yn cytuno bod angen rhagor o eglurder, ac felly, byddem yn ddiolchgar pe baech yn

darparu'r wybodaeth a ganlyn.

Yn &l paragraff 4.9 o'r Memorandwm Esboniadol, mae Ofwat wedi pennu na ddylai cwmniau dwr, a

ariennir gan filiau cwsmeriaid, wneud taliadau am brosiectau adeiladu perthnasol nes ar ol i'r

prosiectau hyn gael eu cwblhau a dod yn weithredol.

Nid yw'n eglur sut y mae erthygl 3(1)(d) o'r Gorchymyn drafft yn cyd-fynd ag amod Ofwat fel y'i

disgrifir yn y Memorandwm Esboniadol, oherwydd:

. Caiff contract fod o fewn cwmpas erthygl 3(1)(d) os daw rhan yn unig o'r taliad yn

ddyledus ar &l cwblhau'r gwaith adeiladu. Ystyr hyn yw y gall y contract hefyd gynnwys

taliad sy'n ddyledus cyn bod unrhyw waith adeiladu yn cael ei gwblhau.

. Caiff contract fod o fewn cwmpas erthygl 3(1)(d) os daw taliad yn ddyledus ar 6l cwblhau

un rhan o'r gweithrediadau adeiladu, ac nid ar 6l cwblhau'r prosiect cyfan yn unig.

Byddem yn croesawu cael eglurhad ynghylch union eiriad amod Ofwat, a sut mae hwn yn

rhyngweithio a'r gofynion a nodir yn erthygl 3(1)(d).
Byddwn yn ddiolchgar o gael eich ymateb erbyn 17 Ebrill 2023.

